


-Veatera Ma-

Virendia merdena
zonu bicime!

Na dina, ebe xéle jibatiyo ¢erexina. Jibatiya jue
ki sebeta zonané ke bene wind sone. D1 hefté de
ju, ju zon mireno!Hatam nika, dina de ses hazar
(6000) tene zoni amaybi gesekerdene. Ni zonu ra
xéle teni bi wind si, xéle teni cila merdene de re.
Zone henini este ke, i zonu, teyna di-hire ison be-
sekene gesebikere!

Misleté Almanu ra Alexander von Humboldt
(1769-1859), na dina seru zaf feteliyo, xéle cai dibi.
Na are de sibi Venezuella ki. Xéré Chavez, na suke
nika zaf isoni naskene. Humboldt, a suke de sono
dewe. Na dewe, chemé Orinoco ra nijdiya. Namé
xo ki Maypures bia. Humboldt, dewa Maypurese
de rasta ju theyre (papaxan) yeno. Feké theyre
ge gapan nébeno, ge ju deka wengé xu nébirino.
Humboldt, dewico ra perskeno:

- Nu papaxan sawano? Ebe kamci zoni vano?

Dewici, nia cuwab dane ci:

- Ma ki nézoneme, nu papaxan sawano! Ebe
zoné asira Aturesu gesekeno. ino ra gekes né-
mend, pero merd si. Nika zoné asira Aturesu, tey-
na bu papaxan zonenu.

Na sanike ya ki ciroke niya. Ciye de nianen rast
biyo. Nu qulo heneno ke gonya ison keno husk!
Huynayise ison némede verdano. Cimé isoni giran
giran bene pir, rie isoni de tal u tirs kuyno tewerte!
Xélé zoni giran giran bene vind sone. Zoné misleté
Timoru (Avustralia) ra watene Mati Ke. Nu zon key
biwind kam zoneno? Kotye na dina de ¢and zoni,
ciwaxt u cutir biye vind, ma sikime ni persu vera
gesé xélé derg bikime! Eke, namune i zoné ke biye
vind, ino tedima binusnime, pelge ju kitabi senik
yene. Zoné misletané qiconé ke xona yene zonver,
ino ra zafi teni, endi cankesiye de re. Zone henen
este ke ino, teyna di-hire ison gesekene.

Yanemerdene, teynarayazonémasero ninistbi
ro. Xélé zoni, bivind ra si, xélé zoni ki cankesiye de
re. Hatam vizeri, merdene amaybi nistbi qirtika
zoné ma ki! Nika sabime ke Kirmanciye, merde-
ne veré ceberé xo ra tereqite! Endi Kirmanciye
re merdene ¢ina. Hama xo vira mékere: Ma c¢ixa
ke ebe zoné xo gesi, saniqi, kilami ard xo vir; ge-
sekerd, wend, nusnay, musnay merdene zoné ma
ra xonde dir vindena!

HUSEYIN SIMSEK

Qurvete, cutir
biye welat!

Ali DIKME

Qurvete ma re biye welat. Nika
aqilé ma nésono ser; ma cutir
xonde ita mendime! Ma ke
ameyme na welat, ma vatene,
“xonde phonc serri ita maneme,
peyco cereme ra some welaté
x0”. Hama heni nébi. Cewres u
phonc serri verd ra si! Emr amo
peyniye. Poré ma biyo sipe u
palaxe. Didani risiye, zoniyo de
tegete némenda. Domani zewe-
jiye, torni biye pil, ma bime dek
u qalik hona itarime. ita ki mare
bi welat.

Serro ra raver ma ke xona
newe amaybime, ma ra ge qule
oli, Almanki nézonene. Ma ke i
guretene ebe becike musnene.
Ora dima pere kerdene lapa xu,
lape kerdene derg, ino lapa ma
ra ebe xo ¢ixa ke heq kerda xon-
de pere guretene. | bin peyser
dene ma.

Ma ke ita xeriviye de bime,
pero Stidbahnhof de amene pe-
ser. Ma namé ¢iye ke nézonene,
iye ke ma ra raver ame, ma ino
ra pers kerdene. Heni jede siglet
nébi. Pero pia des mordem zor
resene pe. Stidbahnhof de pa-
wora mendene. Cimé ma ki ¢e-
ver de biyene. Ala kam yeno!
Cira ¢I museme. Xonde pawora
windetene ke qore ma sikiyene.
U waxt roca peyeni (seseme) ki
her ca gapnbi.

Juroce, heqrametiye cidero,
Hidir Glileramo, istason de were-
zaé xo Alisan Giileri pers keno.
Cire silaiye rusna, hama hatam
a rocé ara ge xevere négureta.
Cokira kam ke newe yeno, Hidir
sono ino ra pers keno. Hama kes
nédiyo, giran giran ame lewe mu.

Mi ra perskerd:

- Ti kotira ama?

- Ez, Astamol ra amune.

- Key toxtor de muane biya.

Mi roce cira vate. | perso bin
ard zonser:

- Ma thawa to namé Alisan
Guleri hesna?

- Kotira wo Alisan?

- Désim-Mazgirt rawo.

- Ez Pilemoriye rawo. Alisan
Gller‘i naskon, ez ve dey ma pia
esker de bime. Astemol de ma
javin di. Toxtor ra ke vejiya, vake
“son welat peyco yen”.

M1 ke ni vati, sabre apé Hidri
tene bi hira. Mira nia vat:

-Be sime, mijdan danto. Sime
ju gewa de nistme ro. Garsone
ame, ma se kerd se nékerd, tha-
wa jlvin sare nékerd. Ma vame
“gewa”, a dota ma ra ¢iye vana,
hama ma ge thawa famnékeme.
Ma niada ke nia nébeno. Ustme
ra sime! Rasta ju lazek bime, ma
cira pers kerd:

- Ne bao, na suke de ¢ond
gewi este?

Lazek, virende xo be xo mor-
di, ora dima ma ra ki vati:

- Hewt-hest teni este.

Ape Xidrr, ¢ira nia vat:

- Ma re namé jlye binusne.

Lacek, namé ju gewa ma re
nusna, kagite de ma. Ma kiebe a
kagite tepia sime gewa. Pelge da
cenike. Sare xo sana, siye vejiye
ame ke mare ju gewa arda, lewe
de kiagwe naro! Ape Xidir va ke,
“na telmasa qurvete xo re once-
me, hama nu merate zoné ninu
se bikerime”! Ape Xidir Giiler,
xéle serro siyo hegiya xo. Amoré
pelga mawa bine de ki Bava Bogi
nusnen.

Cixa gosdame ro u lesa xo?

Raa Ma - Baba Cemal (Cemal Babayigit)
Désimico. Serro ra raver ama Vienna.
ita bi wayiré kari, bi wayiré zaw u zec.
D1 tene diplome xo este: Jukeké sebeta
ticaret ya, a bine sebeta stilé wesenaen
rawa. Yane, antroneré sporiyo ki! Ma
wazeme ke gos bidime Baba Cemali, ala
mara sewano.

“Ma xéle isoni xu nasnékeme. Xéle
teno, né roé xo ra, né ki lesa xo ra hay-
iro. Cira? Cike, qiymet nédame xo! Her
rocé de ju sate mare besa. Ma ke xona
dewo de bime, sere hard u bine asmen
de ¢ike esto, ma ino peruno ra nijdi bime,
hast bime. Eke amayme suko, ma xez-
na hardi kerde xovira. Vienna na het ra
suka de rinda; hefte de ju raye sere koo,

sere birro. Bifeteliye, hawao pak boncere
piskané xo.

Roé isoni ebe cinay beno mird? Ebe
hasteni, ebe sabeni, ebe huyeni... Hew-
lena na kainati heskerdena. Ni per u pia,
meditation ra verene ra. Xo peyser mer-
ze re, meditation bikere! Kilamu vacere,
gosbidere saniko, ¢iroko. Sema sere! Ni
peru melemé zere simaé.

Lesa xo nasbikere. Ses se phazi, di
se gemig u xage ma este. Sebata wesiya
nino, gereke herroc antreman bikime.
I ke rind néguriyay, ma citur sikime pa-
wera vindime! Dewo de kar dima, mal u
naxir dima; koo, dero, rasto be calo de
rocé de 15 kilometro siyene amene. Hem
ki her ju ca de ritimo binde! Raver kokimi,

hatam neway, hatam se u des serri lingo
ser mendene. Ciye ke organiké ino bure,
teyna ino bisimere. Herci waxté xo de
weso. Aznen bikere, biwosere. Didanané
xo firce kere.

Ma hefte de di-hire rey yeme telewe.
Antreman u meditation keme. Kam ke
wazeno, ser u ¢imané ma ser yeno. Qe
mevacere; ‘ez besernékon’, ‘ez hegebere
ninon’. Linga seytani biskere, bere!*

Baba Cemal, nia vano. Kam ke xora
heskeno, qiymet dano ro u lesa xo, gos
cidero rind keno.

Baba Cemal Sport Club
E-mail: Babacemal@live.at
Tel: 0676 40144 07

BULENT TOSUN

Ciyo ke biyo gan ya ki-endi mare lozim
niyo, ino erzeme. Nika ma suko de hergi

erzeme konteyniréici. Ni ¢ciyone ganora
zafine dane are bene, pawulko de reyna

Peyserbiya

xam-made. | xam-made ra ¢iyoné

_____——newi ane meyda, virazene. Ebe nu karo

de xér, isoneni heté xam-made ra zaf
karli vecina. Na dina de rocé be rocé bi
siglet amay isoni. Ma ¢ixa ke bime zaf,
na dina de mare ¢iké lozimé, i peru bi

kem. Heto bin ra, ma hem ser u biné
hardé dina de ¢1 esto ¢ gino xore zayke-
me, hemi ki xélé varetena dina bésebeb
keme gilerin.

isonu re zaf ¢i lozimo. Peyser- biya-
ene u ardene, seba isonen u seba dina,
zaf karo de rinda. Hewaé, deryaye,
golé, chemé na dina nébene qilerin. Ju
ki ebe na peyserbiane, isoni enerci de ki
zaf tesaruf kene. Ju misal bidime: Vaci-
me ke ma ju tone kagite este. Ma eke ni
kagité gan ¢ixa reyna ard meyda, xon-
de daru senik birneme. Seba kagitoné
newo, dar u biro, xélé nébirneme. Eke
isoni peyserbiyaene mokem bicere,
haway pak guretene de se de hewtay (%
70), agwe ra se de cewres (% 40) tesaruf
keme. Kamci mado de peyser-biyaene
bena: Kimya, cam, alimon, pilastik, pil,
roné motoro, beton, demir-metal, ¢iyo
ke orxanik mado ra dima mend, daré
gani...



